
Techna-X raih manfaat
penyimpanan tenaga

Techna-X Bhd menjangkakan
permintaan terhadap penyimpa-
nan tenaga akan meningkatkan
sumbangan keuntungan bersih-
nya kepada kira-kira 20 peratus
pada tahun kewangan 2022 ber-
banding kurang daripada lima
peratus pada masa ini.

Pengarah Eksekutifnya, Da-
tuk Jared Lim, berkata pening-
katan kapasiti akan memacu
pertumbuhan segmen terbabit,
meletakkan kedudukan syari-
kat untuk menjadi satu-satunya
pembuat produk dan penye-
lesaian penyimpanan tenaga
rutenium di dunia.

Techna-X sedang menjalani
proses transformasi untuk men-
cerminkan perniagaan baharu
bagi penyelesaian penyimpanan
tenaga dan digital.

Baru-baru ini, ia mengumum-
kan rancangan untuk menye-
naraikan HK Aerospace Beidou
New Energy Technology Co Ltd
di Bursa Singapura (SGX) me-
lalui pengambilalihan berba-
lik (RTO) Chaswood Resources
Holdings Ltd pada AS$500 juta.

Penyenaraian unit penyim-
panan tenaga itu akan membo-
lehkan syarikat memanfaatkan
pasaran modal untuk menyo-
kong pelan pengembangan serta
penyelidikan dan pembangu-
nannya (R&D).

Techna-X mengunjurkan da-
pat mencatat sumbangan keun-
tungan sekali sahaja RM1 bilion

daripada langkah RTO itu, ka-
tanya.

Beliau berkata, loji penyim-
panan tenaga di Wuzhou, China
dijangka menjana perolehan ber-
jumlah 30 juta yuan tahun ini.

Pasaran penyimpanan tenaga
diunjurkan berkembang pada
kadar pertumbuhan tahunan
terkumpul kira-kira 25 peratus
bagi tempoh 2021 hingga 2025
dengan Asia-Pasifik meneraju-
nya.

Beliau berkata, terdapat per-
mintaan kukuh terhadap penye-
lesaian penyimpanan tenaga
dalam pelbagai industri yang
sedang berkembang seperti ken-
deraan elektrik, tenaga boleh
baharu, komunikasi tanpa
wayar, elektronik perindustri-
an dan pengguna, kenderaan
pengangkutan berat serta beka-
lan tenaga sokongan.

Lim berkata, pemberhentian
sementara operasi perniagaan
kok pelogaman yang mengalami
kerugian akan membuka laluan
untuk pemulihan tahun depan.

Kerugian bersih Techna-X
susut kepada RM29.84 juta pada
suku ketiga tahun kewangan
2021 daripada kerugian bersih
RM35.20 juta yang dicatatkan
pada suku yang sama tahun
kewangan 2020.

Perolehan meningkat kepada
RM13.16 juta daripada RMS6.09
juta bagi tempoh yang sama.

